
Suppliment tal-Gazzetta tal-Gvern ta’ Malta Nru. 20,959, 15 ta’ Novembru, 2022
Taqsima  B

____________________________________________________________________

A.L. 275 tal-2022

ATT DWAR L-EDUKAZZJONI
(KAP. 327)

Ir-Regolamenti tal-2022 biex jemendew ir-Regolamenti Ġenerali għar-
Rikonoxximenti Universitarji sal-Ewwel Grad 

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn
ir-regolamenti magħmula mis-Senat tal-Università ta’ Malta bis-saħħa tas-setgħat
mogħtija lilu bl-artikoli 75 (3) u 79 (b) ta’ dak l-Att:

It-Titlu 

1. Dawn ir-regolamenti jistgħu jissejħu bħala r-Regolamenti tal-2022 biex
jemendaw ir-Regolamenti Ġenerali għar-Rikonoxximenti Universitarji sal-Ewwel 
Grad, u għandhom jinqraw u jinftiehmu bħala ħaġa waħda mar-Regolamenti Ġenerali 
għar-Rikonoxximenti Universitarji sal-Ewwel Grad tal-2019, ippubblikati bħala Avviż 
Legali 248 tal-2019, li minn hawn ’il quddiem jissejħu “ir-regolamenti prinċipali”.

L-Applikabilità

2. Dawn ir-regolamenti għandhom japplikaw mill-1 ta’ Settembru, 2022 ’il
quddiem.

L-Emenda għar-regolament 7 tar-regolamenti prinċipali

3. Minflok ir-regolament 7 tar-regolamenti prinċipali għandu jidħol dan li
ġej:

“It-Tul Statutorju ta’ Kors

7. It-tul statutorju ta’ Kors għandu jkun speċifikat fl-Ordinamenti ta’ kull
Kors, iżda m’għandux ikun anqas jew aktar minn dawn il-perijodi ta’ studju full-time:

(a) semestru wieħed jew tnejn għal Korsijiet li jwasslu għal Ċertifikat tal-
Università ta’ Livell Pre-terzjarju;

(b) semestru wieħed għall-Korsijiet li jwasslu għal Ċertifikat Universitarju;

(ċ) żewġ jew tlett semestri għall-Korsijiet li jwasslu għal Diploma Universitarja;
(d) bejn tnejn u erba’ semestri għall-Korsijiet li jwasslu għal Diploma Għolja 

Universitarja; u
(e)   bejn sitt u tmien  semestri  għall-Korsijiet  li jwasslu għall-gradi ta’ 

Baċellerat u Baċellerat bl-Unuri:

Iżda l-istudenti jistgħu jitħallew isegwu Kors fuq bażi part-time, u f’dan il-
każ iż-żmien mgħoddi fi studju part-time għandu jgħodd in-nofs ta’ dak li jkun mitlub 
fil-każ ta’ studji full-time, sakemm li fil-Programm ta’ Studju approvat mis-Senat ma 
jistipulax mod ieħor, jew sakemm f’ċirkostanzi speċjali ma jsirx ftehim bil-miktub 
b’arranġamenti apposta mill-Bord mal-istudent.  L-istudenti jistgħu jitħallew ukoll 
isegwu Kors fuq bażi part-time flessibli, jekk ikun iddikjarat fl-ordinamenti tal-kors 
rispettivi.”

L-Emenda għar-regolament 54 tar-regolamenti prinċipali

4.  Minflok is-sottoparagrafu (b) tal-paragrafu (1) tar-regolament 54 tar-
regolamenti prinċipali għandu jidħol dan li ġej:

  “(b) jekk l-estenzjoni ta’ tlett gimgħat ma tkunx biżżejjed għaċ-ċirkostanzi 
tagħhom, jħallu lill-istudenti jissottomettu x-xogħol mal-ewwel opportunità  
prattikabbli,  iżda  mhux  aktar  tard  minn massimu ta’ xahrejn, mill-ewwel data 
ta’ sottomissjoni, taħt l-istess kondizzjonijiet, jekk hux valutazzjoni riparatorja jew 
valutazzjoni fl-ewwel attentat, bħal ma kienu intitolati fis-sessjoni meta kienu assenti, 
dejjem sakemm l-istudenti jkunu eliġibbli skont kull dispożizzjoni oħra ta’ dawn jew 
ta’ regolamenti jew ordinamenti oħra.”

L-Emenda għar-regolament 56 tar-regolamenti prinċipali

5.  Minflok il-paragrafi (3) sa (5) tar-regolament 56 tar-regolamenti prinċipali 
għandu jidħol dan li ġej:

	“(3) Is-sottomissjoni ta’ Dissertazzjoni jew Komponiment Twil jew 
valutazzjoni simili fi żmien tlett gimgħat mid-data ta’ skadenza, jew mid-data ta’ 
skadenza estiża meta din tkun ġiet konċessa, mingħajr il-permess speċifiku tal-bord 
tal-eżaminaturi, tista tkun aċċettata, iżda dan għandu jikkawża tnaqqis ta’ marki kif 
ikun deċiż mill-bord tal-eżaminaturi.

	 (4) Meta Dissertazzjoni jew Komponent Twil jew valutazzjoni simili ma 
jkunux sottomessi sad-data ta’ skadenza, jew id-data ta’ skadenza estiża meta din ġiet 
mogħtija għanda tingħata l-marka 0, grad F.

	 (5) Meta l-istudenti jeħlu mill-valutazzjoni ta’ Dissertazzjoni jew Kompiniment 
Twil jew valutazzjoni simili, huma jkollhom opportunità oħra waħda biss biex jerġgħu 
jissottomettu d-Dissertazzjoni jew  il-Komponiment Twil għal evalwazzjoni.”

L-Emenda għar-regolament 76 tar-regolamenti prinċipali

6.  Minflok il-paragrafu (4) tar-regolament 76 tar-regolamenti prinċipali għandu 
jidħol dan li ġej:

“(4) Bord tal-Eżaminaturi m’għandhux jippermetti perjodi itwal minn tlett 
xhur għal reviżjonjiet sostanzjali fil-każ ta’ Dissertazzjonijiet ta’ kwalità borderline li 
jxaqilbu lejn marka baxxa li twaħħal lil dak li jkun, u mhux itwal minn sitt xhur meta 
d-Dissertazzjoni tiġi ppreżentata mill-ġdid wara li tkun ingħatat marka ta’ weħel, 
irrespittivament jekk l-istudenti huma rreġistrati fuq bażi full-time jew part-time, 
sakemm ma jkunx hemm raġunijiet validi li għandhom jiġu mniżżla fir-rapport tal-
Bord tal-Eżaminaturi.”

L-Emenda għar-regolament 81 tar-regolamenti prinċipali

7.  Minflok il-paragrafi (ċ) u (d) tar-regolament 81 tar-regolamenti prinċipali 
għandu jidħol dan li ġej:

“(ċ) jekk l-istudent jikseb tal-anqas 180 krettu fil-Kors li jabbanduna, u 
jkunu skont id-definizzjoni ta’ grad ta’ Baċellerat fil-paragrafu (4) tar-regolament 3, 
l-istudent jista’ jitlob biex jingħata l-grad ta’ Bachelor in General Studies (B.Gen.St.); 

(d) f’kull każ, l-istudenti li jingħatalhom rikonoxximent bis-saħħa ta’ dan 
ir-regolament wara li jkunu abbandunaw Kors għar-raġuni li kienu ineliġibbli li 
jkompluh, ma jkollhomx dritt li jerġgħu jiddaħħlu biex ikomplu l-istudji tagħhom 
fl-istess Kors; u”

8.  Il-paragrafu (e) li ġej għandu jidħol wara l-paragrafu (d) tar-regolament 81 
tar-regolamenti prinċipali:

“(e) l-istudenti li ma temmewx il-programm kollu tal-grad qabel ma daħlet fis-
seħħ l-għotja tal-General Studies u li jissodisfaw dan ir-regolament għandhom id-
dritt li jitolbu li jiġu mogħtija d-Diploma in General Studies jew il-Higher Diploma 
in General Studies jew il-grad ta’ Bachelor in General Studies, kif applikabbli, ex 
gratia, sakemm li dawn l-għotjiet ma jingħatawx retroattivament, fil-każijiet kollha 
mingħajr referenza għal xi Qasam ta’ Studju fit-titlu tar-rikonoxximent.”

L-Emenda għar-regolament 84 tar-regolamenti prinċipali

9.  Minflok il-paragrafu (6) tar-regolament 84 tar-regolamenti prinċipali għandu 
jidħol dan li ġej:

“(6) L-istudenti li temmew il-Kors fl-istess sena akkademika għandhom ikunu 
kklassifikati mal-grupp ta’ studenti li qegħdin itemmu l-Kors fl-istess sena akkademika 
skont ir-regoli għall-klassifikazzjoni applikabbli f’dak iż-żmien:

sakemm li l-istudenti li qegħdin isegwu sena estiża tal-aħħar sena ta’ studji 
tagħhom u li jtemmu b’suċċess it-taqsimiet studju mhux kompluti sal-ewwel semestru, 
għandhom jiġu kklassifikati hekk kif ir-riżultati jiġu ppubblikati skont ir-regoli ta’ 
klassifikazzjoni li kienu applikabbli fis-sena akkademika ta’ qabel.” 

L-Emenda għar-regolament 88 tar-regolamenti prinċipali

10.  Minflok il-paragrafu (2) tar-regolament 88 tar-regolamenti prinċipali 
għandu jidħol dan li ġej:

“(2) Id-dispożizzjonijiet tar-regolamenti  ta’ hawn  fuq għandhom jibqgħu 
jgħoddu mutatis mutandis għall-Korsijiet segwiti fuq bażi part-time u għal Korsijiet 
li jibdew fil-bidu tat-tieni simestru u jkunu suġġetti għal dawk il-bidliet li l-Bord 
relevanti jista’ raġonevolment iqis meħtieġa minħabba n-natura part-time tal-Kors 
jew minħabba li l-Kors ikun beda fil-bidu tat-tieni simestru.  Ċertu tibdiliet li joħorġu 
mill-inklużjoni ta’ programm part-time flessibbli kif determinat mill-Bord, jistgħu ma 
jkunux applikabbli għal dispożizzjonijiet speċifiċi f’dawn ir-regolamenti minħabba 
n-natura part-time flessibbli tal-programm.”

